
					এই পাতাটির মুদ্রণ সংশোধন করা প্রয়োজন। 
শুতম্ভ শিবনাথ শাস্ত্রীর আত্মচারিত [ ১৬শ পরিঃ
ভাবে আমার সহিত ঐ নীতি বিদ্যালয়ের যোগ ছিল না, কিন্তু আমি তাহার উৎসাহদাতা ও পরামর্শদাতা ছিলাম। মধ্যে মধ্যে তাহাতে উপস্থিত থাকিতাম ও উপদেশ দিতাম।
নীতি বিদ্যালয় - যে নীতি বিদ্যালয়টির সহিত আমার সাক্ষাৎ যোগ ছিল, তাহা ১৮৮৪ সাল হইতে আমাদের উপাসনা মন্দিরে বসিল । ইহার প্রধান উদ্যোগকারিণী ও শিক্ষয়িত্রী ছিলেন, আমাদের কয়েকটি কন্যা। গুরুচরণ মহলানবিশ মহাশয়ের কন্যা সরলা, ভগবানচন্দ্র বস্তু মহাশয়ের কন্যা লাবণ্যপ্রভা, চণ্ডীচরণ সেনের কন্যা কামিনী, এবং আমার কন্যা হেমলতা । হেম ইহাদের মধ্যে বয়সে সৰ্বকনিষ্ঠ ছিল। আমি এই নীতি বিদ্যালয়ের প্রতিষ্ঠাকর্ত্তা ও উৎসাহদাতা ছিলাম। এই কন্যাদের সঙ্গে বসিয়া ধর্ম্মগ্রন্থাদি পাঠ করিতাম, নীতি বিদ্যালয়ের কার্য্যাদি বিষয়ে পরামর্শ করিতাম, হঁহাদের সকল কাজে সঙ্গে থাকিতাম ।
মুকুল।—কয়েক বৎসর পরে (১৮৯৫ সালে) ইহারা বালকবালিকাদিগের জন্য একখানি মাসিক পত্রিক বাহির করিবার সঙ্কল্প করিলেন। তখন আমি তাহার সম্পাদক হইয়া “মুকুল” নাম দিয়া এক মাসিক পত্রিকা প্রকাশ করিলাম এবং কিছু দিন তাহার সম্পাদকতা করিলাম। ঈশ্বর কৃপায় ঐ নীতি বিদ্যালয় এখনও আছে, এবং প্রতি রবিবার প্রাতে ব্রাহ্ম বালিকা শিক্ষালয়ে তাহার অধিবেশন হইয়া থাকে।
ইণ্ডিয়ান মেসেঞ্জার।-১৮৮৩ সালে আমাকে আর একটি কাজে হস্তার্পণ করিতে হয়। আমাদের সমাজের ইংরাজী সংবাদপত্র
Kai orfațKIF \Sfoi frCats ( Brahmo Public Opinion ) QIR TYCKI জন্ম হইয়াছিল, তাহা অগ্রেই বলিয়াছি। এই কালের মধ্যে তাহাতে দুইটি পরিবর্তন ঘটে। প্রথম, ভুবনমোহন দাস মহাশয় ইহার রাজনীতিক ভাগের সম্পাদকতা ত্যাগ করেন ; দ্বিতীয়তঃ, যে দুই বন্ধু ইহার স্বত্বাধিকারী হইয়া ইহার পরিচালন ভার লইয়াছিলেন, তঁাহারা সে ভার

		 এই পাতা শেষ সম্পাদিত হয়েছে ০৬:৫২টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

